
I gcomhréir leis an oibleagáid a leagtar síos in Airteagal 21 den Rialachán maidir le Réiteach 
Díospóidí ar Líne (ODR) (524/2013/AE), baineann an tuarascáil seo le feidhmiú an ardáin 
Eorpaigh ODR maidir le gach cás nua agus gach cuairt nua a rinneadh in 2020 (agus maidir 
leis an méid a tharla do na cásanna sin ina dhiaidh sin). 

Cuireann an ardán ODR modh soláimhsithe ar fáil do thomhaltóirí chun gearáin a bhaineann le 
ceannach ar líne a chur faoi bhráid trádálaí. Tá clár ilteangach ann de 468 comhlacht 
d’ardchaighdeán um Réiteach Malartach Díospóidí (RMD) atá gníomhach faoi láthair ar fud an 
Aontais, Lichtinstéin agus na hIorua. Cuireann sé faisnéis ar fáil freisin maidir le 
féidearthachtaí eile chun sásamh na dtomhaltóirí a éascú. 

Ba é 2020 an bhliain dheireanach a bhí rochtain ar an ardán ODR chun na díospóidí a réiteach 
trí eintitis RMD a bunaíodh sa Ríocht Aontaithe, agus le haghaidh na ndíospóidí a bhain le 
tomhaltóirí nó le trádálaithe na Ríochta Aontaithe. 

Líon na n-eintiteas RMD a foilsíodh ar ardán ODR

(faoi mar a bhí an 31 Nollaig 2020)



Thug 3,3 mhilliún cuairteoir uathúil cuairt ar an ardán in 2020, is é sin le rá 275,000 
cuairteoir ar an meán in aghaidh na míosa.  

 

 

Is méadú suntasach é seo i gcomparáid le 2019 (2,8 milliún cuairt in aghaidh na bliana, 
200,000 cuairteoir uathúil ar an meán in aghaidh na míosa). Is sa tréimhse ó mhí Aibreáin go 
mí an Mheithimh a tháinig an méadú ba mhó (+ 30 go 40 % i gcomparáid leis an mí chéanna 
sa bhliain roimhe sin) . B'in í an chéad mhí de phaindéim COVID 19, tráth a tugadh isteach 
bearta náisiúnta um ghaibhniú agus a cuireadh an taisteal ar ceal dá bharr. Ag an am céanna, 
bhain na tomhaltóirí i bhfad níos mó úsáide as an ríomhthráchtáil. Léiríonn an méadú ar líon na 
gcuairteoirí a chonacthas le linn na chéad mhíonna den phaindéim go bhfuil níos mó cuairteoirí 
ag lorg cúnaimh ar fhadhbanna praiticiúla.  Cuidíonn feidhmiúlacht “fhéintástála” a tugadh 
isteach in 2019 leis na tomhaltóirí an réiteach sásaimh is oiriúnaí dá bhfadhb shonrach a 
aithint: gearán a sheoladh ar an gclár ODR, teagmháil a dhéanamh leis an trádálaí go 
déthaobhach, sin nó le Lárionad Eorpach do Thomhaltóirí nó le heintiteas RMD go díreach. I rith 
na bliana, is ar na cuairteanna ar na leathanaigh a bhaineann leis an bhféintástáil agus leis an 
bhfoirm ghearáin is mó a tháinig méadú. 

Cuairteoirí uathúla in 2020

Mionsonraí faoi na leathanaigh ar tugadh cuairt orthu
(2020, na meáin mhíosúla)

Lch chearta na dtomhaltóirí Féintástáil Gearán



Ag deireadh an phróisis, áfach, níor chuir ach sciar beag cuairteoirí gearán isteach a tugadh 
chun críche (17 461). Chuir 30 319 cuairteoir breise iarratas ar chainteanna díreacha isteach, 
modúl nua a tugadh isteach i lár na bliana 2019: tugtar de rogha do thomhaltóirí dréacht-
ghearán a roinnt le trádálaí sula gcuirtear isteach go hoifigiúil é, chun iarracht a dhéanamh 
an díospóid a réiteach go díreach.  

Mar sin féin, léiríonn comparáid le 2019 (Lúnasa go Nollaig, ós rud é gur tugadh na 
cainteanna díreacha isteach i mí Iúil 2019) méadú 70 % ar aighneachtaí (i gcás na ngearán 
traidisiúnta agus i gcás na gcainteanna díreacha araon). 

Le ceann amháin de na ceithre ghearán maidir leis an gclár ODR a bhaineann le haerlínte (i 
dtaca le cealuithe eitiltí, is dócha), tháinig méadú suntasach ar an díospóid maidir le codanna 
spártha agus gabhálais le haghaidh feithiclí. Is cosúil go bhfuil 77 % de na díospóidí sin 
nasctha le saincheist shonrach a bhí ag tomhaltóirí go leor i ndáil le trádálaí ar leith.

Na 7 n-earnáil miondíola is mó a ndearnadh gearán ina 
dtaobh in 2020 le hais 2019

Líon na n-aighneachtaí in aghaidh na míosa in 2020 

Gearáin Cainteanna díreacha Féintástáil



 
Is gearáin trasteorann iad 50 % de na gearáin faoin gclár ODR, rud a léirítear go soiléir sa 
ghraf thuas, mar i gcás tíortha áirithe, tá difríocht mhór idir líon na ngearán ó thír an 
tomhaltóra nó ó thír an trádálaí. 
Rinneadh 89 % de na gearáin a seoladh go foirmiúil ar an gclár a dhúnadh go huathoibríoch 
tar éis an spriocdháta dlíthiúil 30 lá don trádálaí aontú le nós imeachta RMD ar deireadh.   

Dhiúltaigh an trádálaí 6 % díobh, agus tharraing an tomhaltóir 4 % díobh siar. Mar thoradh 
air sin, níor tháinig ach 1 % de na gearáin a rinneadh chomh fada le comhlacht RMD. 

Mar sin féin, i suirbhé ar gach tomhaltóir a sheol gearán (nó cainteanna díreacha), deir 20 % 
de na freagróirí gur réitíodh a ndíospóid ar an ardán nó lasmuigh den ardán, agus 
d’fhreagair 19 % eile go raibh siad fós i mbun plé leis an trádálaí. 

*** 

An líon gearán in aghaidh an tomhaltóra agus tír an trádálaí

